
  

Qёllimi Ynё 

Qёllimi ynё ёshtё tё inkurajojmё tё gjithё qytetarёt 
Shqiptarё qё aplikojnё pёr Llotarinё e Vizave tё 

Shumёllojshmёrisё tё lexojnё Udhёzimet e Llotarisё sё 
Vizave tё Shumёllojshmёrisё pёrpara se tё plotёsojnё 

aplikimin pёr t’u regjistruar pёr Llotarinё. 
 

Gabime nё aplikim, si p.sh.: mospёrfshirja e 
bashkёshortit/es tuaj apo tё gjithё fёmijёt tuaj qё 

kualifikohen pёr Llotarinё, apo aplikimi mё shumё se njё 
herё, do tё rezultojnё nё skualifikimin e aplikimit tuaj. 

 
Pёrveç sa mё sipёr, kёrkesat e arsimit dhe tё punёs sё 

specializuar pёr t’u kualifikuar pёr njё Vizё tё 
Shumёllojshmёrisё janё shumё strikte; ju lutemi tё lexoni 

kёrkesat me kujdes pёrpara se tё vendosni pёr tё aplikuar. 

Regjistrimet për Llotarinë  
DV-2014 
 Ka vetëm një mënyrë pёr të aplikuar për llotarinë DV-2014. Ju 
duhet të plotësoni Formularin DS-5501, Formulari Elektronik i 
Aplikimit të Llotarisë, të cilin mund ta gjeni vetëm në faqen e 
internetit www.dvlottery.state.gov duke filluar nga data 2 Tetor 
2012.  
Regjistrimet (aplikimet) për llotarinë e vitit 2014 duhet të 
dërgohen elektronikisht duke filluar në mesditë, Ora Ditore 
Lindore (GMT-4), E martë, 2 Tetor 2012, dhe përfundojnë mё 3 
Nëntor 2012, E Shtunё, në mesditë, Ora Ditore Lindore (GMT-4).  
 

Lutemi tё kini parasysh qё vetëm faqet e internetit që mbarojnë 
me prapashtesën ".gov" janë faqet zyrtare të qeverisë 
Amerikane. Shumë faqe të tjera interneti jo-qeveritare (p.sh. 
duke përdorur prapashtesën ".com" ose ".org" ose ".net") mund 
t’ju sigurojnë shёrbime dhe informacione mbi emigracionin dhe 
vizat. Kёto faqe interneti mund të përpiqen të mashtrojnë 
klientët dhe publikun duke i bërë të mendojnë që ato janë faqet 
zyrtare të internetit dhe mund të lidhen me ju me e-mail për t’ju 
joshur me ofertat e tyre. Këto faqe interneti mund të përpiqen 
të kërkojnë nga ju që të paguani për shërbime të tilla si 
formularë dhe informacion në lidhje me procedurat e emigrimit, 
ndërkohë që ato ofrohen pa pagesë nga faqja e internetit të 
Departamentit të Shtetit për Shërbimet e Vizave ose të 
Ambasadave apo Seksioneve Konsullore të SHBA-së.  

Vizat e 
Shumёllojshmёrisё 

Pyetje tё Shtruara Shpesh 

Departamenti Amerikan i Shtetit 
Zyra e Çёshtjeve Konsullore  

Ambasada Amerikane Tiranё, 
Shqipёri 

EMBASSY OF THE UNITED STATES 

Seksioni Konsullor 
Rr. Elbasanit, Nr. 103 

Tiranё, Shqipёri 
Telefon: +355-(0)4-224-7285 

Fax: +355-(0)4-237-4957 
E-mail: TiranaUSConsulate@state.gov  

Web: http://albanian.tirana.usembassy.gov/dv.html  

TIRANA • ALBANIA TIRANA • ALBANIA 

Njoftimi i tё Pёrzgjedhurve 
 Të gjithë të regjistruarit, duke përfshirë edhe ata që NUK janë 
zgjedhur, mund të kontrollojnë statusin e aplikimit tё tyre 
nëpërmjet Kontrollit të Statusit të Regjistrimit qё do tё 
mundёsohet online duke filluar nga data 1 Maj 2013 në faqen e 
internetit të E-DV-së www.dvlottery.state.gov dhe mund të 
zbulojnë nëse regjistrimi i tyre është përzgjedhur apo jo. Të 
regjistruarit duhet të ruajnë faqen e tyre me numrin e 
konfirmimit tё regjistrimit pёr llotarinё nga koha e regjistrimit të 
tyre deri tё paktёn mё 30 Qershor 2014. Informacioni mbi 
statusin tuaj për DV-2014-n do të jetë në dispozicion në internet 
nga 1 Maji 2013 deri më 30 Qershor 2014.  Mos e Humbni 
Numrin e Konfirmimit tё Aplikimit! E vetmja mёnyrё pёr tё parё 
nёse ju jeni i pёrzgjedhur ёshtё tё pёrdorni Numrin e 
Konfirmimit tё Aplikimit nëpërmjet Kontrollit të Statusit të 
Regjistrimit nё www.dvlottery.state.gov. Për DV-2014, 
Departamenti i Shetit do të krijojё njё mundёsi që t'ju lejojë për 
të rimarrë numrin tuaj tё konfirmimit, por ёshtё shumё e 
rёndёsishme qё ju tё mos ia jepni personave tё tjerё kёtё numёr. 

http://www.dvlottery.state.gov/
mailto:TiranaUSConsulate@state.gov
http://albanian.tirana.usembassy.gov/dv.html
http://www.dvlottery.state.gov/
http://www.dvlottery.state.gov/


 

Pyetje: A kualifikohet automatikisht çdokush që është 
përzgjedhur nga kompjuteri? 
Jo. Për t'u kualifikuar për Llotarinë e Vizave tё Diversitetit, 
aplikantët anembanë botës duhet të plotësojnë kritere shumë të 
rrepta të kërkesave të kualifikimit nëpërmjet arsimit ose 
profesionit. Pёr t’u kualifikuar, aplikantёt e Programit tё Vizёs sё 
Shumёllojshmёrisё duhet tё kenё kryer njё arsim 12 vjeçar me 
kohё tё plotё nё SHBA, ose njё arsim 9-vjeçar dhe tё mesёm tё 
krahasueshёm me 12 vite arsimi fillor dhe tё mesёm nё SHBA. 
Aplikantët duhet të bëjnë zgjedhjen e duhur nëse ata duhet të 
aplikojnë apo jo për Llotarinë e Shumëllojshmërisë. Për më tepër 
informacion rreth arsimit që ju kualifikon për Programin e Vizave 
të Shumëllojshmërisë, lutemi të lexoni përgjigjen e pyetjes “Cili 
arsimim më kualifikon për Programin e Vizave të 
Shumëllojshmërisë?”. 
 

Megjithëse në raste të rralla, është e mundur të kualifikohesh në 
bazë të eksperiencës së punës; profesionet që kualifikohen për  
Llotarinë, pothuajse kërkojnë gjithmonë një nivel arsimi përtej atij 
të shkollës së mesme. Edhe pse dikush është përzgjedhur nga 
kompjuteri, nëse nuk plotëson kushtet minimale të kualifikimit, ai 
nuk do të marrë vizë nëpërmjet Programit të Vizës së 
Shumëllojshmërisë. 
 

Pyetje: Cili arsimim më kualifikon për Programin e Vizave të 
Shumëllojshmërisë (Llotarisë)?  
Bazuar në  kërkesat për arsimin, i cili duhet të jetë i barabartë me 
arsimin e shkollës së mesme në Amerikë (4 vjet, me kohë të 
plotë), Shqiptarët që nuk e kanë mbaruar arsimin e shkollës së 
mesme me kohё tё plotё nuk do të kualifikohen për Programin e 
Vizave të Shumëllojshmërisë. Dëftesat e pjekurisë së arsimit me 
kohë të shkurtuar - pa shkëputje nga puna, shkolla e mbrëmjes, 
apo me korrespondencë, përfshirë edhe  arsimin 5-vjeçar pa 
shkëputje nga puna apo programe me afat më të gjatë (me kohë 
të shkurtuar – pa shkëputje nga puna, shkolla e mbrëmjes, apo 
me korrespondencë), nuk kualifikohen për programin e Vizave të 
Shumëllojshmërisë (Llotarisë).  

Gjithashtu, dëftesat e arsimit profesional 3-vjeçar nuk kualifikohen për 
programin e Llotarisë së Shumëllojshmërisë. Edhe nëse ju e keni kryer 
shkollën e mesme pjesërisht me kohë të shkurtuar dhe pjesërisht me 
kohë të plotë, përsëri kjo dëftesë nuk ju kualifikon për programin e 
Vizës së Shumëllojshmërisë.  
 

Pyetje: Cilёt anёtarё të familjes duhet të përfshij unë në aplikimin për 
regjstrimin elektronik në Programin e Llotarisë? 
Në aplikimin për regjistrimin elektronik të llotarisë ju duhet të përfshini 
bashkëshortin/en tuaj (burrë apo grua) dhe të gjithë fëmijët e 
pamartuar nën 21 vjeç nё momentin e aplikimit fillestar. Ju duhet të 
përfshini bashkëshortin/en tuaj edhe nëse në momentin e aplikimit 
elektronik nuk jetoni bashkë, përveç rasteve kur jeni ligjërisht të ndarë 
(p.sh. ka një vendim gjykate). Nëse jeni ligjërisht të ndarë apo 
divorcuar, ju nuk keni nevojë të përfshini ish-bashkëshortin/en tuaj në 
aplikim. Mospërfshirja e bashkëshort-it/es tuaj do të rezultojë në 
skualifikimin e aplikantit kryesor dhe të refuzimit të të gjitha vizave për 
rastin, në kohën e intervistës për vizë. Ju duhet të përfshini 
bashkëshortin/en tuaj edhe nëse keni ndërmend të divorcoheni 
përpara se të hyni në intervistë për vizë. 
 

Ju duhet të përfshini të GJITHË fëmijët tuaj që janë të pamartuar dhe 
nën 21 vjeç në aplikimin tuaj fillestar E-DV, pavarësisht nëse janë 
fëmijët tuaj natyralë, fëmijët e bashkëshortit/es tuaj, apo fëmijët që ju 
keni adoptuar, përveç rasteve kur ky fëmijë është tashmë qytetar 
amerikan apo Rezident i Përhershëm i Ligjshёm. Nuk ju kërkohet të 
përfshini fëmijët të cilët janë tashmë shtetas Amerikanë apo Rezidentë 
të Përhershëm tё Ligjshëm. Mospërfshirja e tё personave nёn varёsinё 
tuaj do të rezultojë në skualifikimin e aplikantit kryesor dhe refuzimin 
e të gjitha vizave të rastit në fjalë në ditën e intervistës për vizë. 
Përfshini në aplikimin tuaj fillestar për llotari të gjithë fëmijët nën 21 
vjeç, edhe nëse ata nuk banojnë me ju ose nuk keni ndërmend që ata 
të emigrojnë në kuadrin e programit DV. Fakti që ju keni përfshirë 
anëtarët e familjes në aplikimin tuaj nuk do të thotë se ata duhet 
patjetër të udhëtojnë me ju. Ata mund të zgjedhin të qëndrojnë pas. 
Megjithatë, në qoftë se ju përfshini në aplikimin tuaj për vizë një 
person i cili është në vartësinë tuaj të ligjshme, të cilin/cilën ju nuk e 
keni përfshirë në aplikimin tuaj fillestar elektronik, rasti juaj do të 
skualifikohet. Kjo vlen vetëm për ata anëtarë që ishin pjesё e familjes 
në kohën kur është dorëzuar aplikimi origjinal, jo ata anëtarë të fituar 
në një datë të mëvonshme nga aplikimi fillestar. 
 

Nëse ju keni përftuar një bashkëshort/bashkëshorte të ri apo një 
fëmijë/thjeshtër pas regjistrimit fillestar elektronik për llotarinë, lutemi 
të kini parasysh që do të kërkohet dokumentacion shtesë, informacion 
shtesë dhe kohë shtesë për përpunimin e dokumentacionit.  
 

Mos e pёrfshini njё bashkёshort/bashkёshorte tё ardhshme nё 
regjistrimin elektronik fillestar nёse ju nuk e keni kryer akoma 
celebrimin nё gjendjen civile, pasi kjo do tё rezultojë në skualifikimin 
e aplikantit kryesor dhe të refuzimit të të gjitha vizave për rastin në 
kohën e intervistës për vizë. 
 

Pyetje: A duhet të paguaj ndonjë tarifё për regjistrimin elektronik 
të DV? 
Regjistrimi elektronik për llotarinë është pa pagesë (nuk ka asnjë 
tarifë). Qeveria e SHBA-së nuk punëson konsulentë të jashtëm apo 
shërbime private për të vënë në punë programin e DV-së. Çdo 
ndërmjetës apo të tjerë që ofrojnë ndihmë për të përgatitur 
shënimet e DV, e bëjnë këtë pa autoritetin apo miratimin e Qeverisë 
së SHBA. Përdorimi i ndonjë ndërmjetësi të jashtëm ose asistencë 
për të përgatitur një aplikim elektronik për llotarinë është 
krejtësisht në  zgjedhjen e aplikantit. 
 

Pyetje: Jam përzgjedhur për Programin e Llotarisë. Ku do të paguaj 
tarifën e Llotarisë? 
Ju do të paguani tarifën e procesimit të DV-së në të njëjtën ditë me 
intervistën tuaj zyrtare vetëm në Seksionin Konsullor, përveç rastit 
kur ju ndodheni nё SH.B.A. Në qoftë se intervista juaj do të jetë në 
Seksionin Konsullor, Tiranë, Shqipëri, ju do të duhet të paguani 
tarifën pak para intervistës në Seksionin Konsullor, Tiranë. Ju lutemi 
mos bini viktimë e emaileve mashtruese që ju kërkojnë të dërgoni 
para nё emёr të një individi me postë ose me shërbime të tilla si 
Western Union. 
 

Pyetje: Si ta raportoj mashtrimin në internet, apo e-maile të 
padëshiruara? 
Nëse dëshironi të paraqisni një ankesë rreth mashtrimit në Internet, 
ju lutem vizitoni faqen e internetit econsumer.gov, të organizuar 
nga Komisioni Federal i Tregtisë sё SHBA-sё, në bashkëpunim me 
agjensitë për mbrojtjen e konsumatorit nga 17 shtete 
(http://www.econsumer.gov/english/). Ju gjithashtu mund të 
raportoni mashtrimin në Zyrën Federale të Hetimeve (FBI) Qendra e 
Ankesës për Krimin në Internet (Internet Crime Complaint Center – 
IC3). Për t'u ankuar rreth një emaili të padëshiruar, vizitoni faqen e 
Departamentit të Drejtësisë (Department of Justice Contact Us 
page). 
Për informacion të plotë mbi rregullat e Programit të  
Vizave të Shumëllojshmërisë, lutemi të vizitoni:  
http://travel.state.gov/ 

http://www.econsumer.gov/english/

